
 
 KATHY HOCHULگورنر   2024/10/21 :فوری ریلیز کے لیے

 
 

$ 26.3 کے ساتھ پائیداری میں بہتری لانے کے لیے 9W نے اورنج کاؤنٹی میں امریکی روٹ HOCHULگورنر 
  ملین کے پروجیکٹ کے آغاز کا اعلان کیا ہے

  
نکاسئ آب کے اپ گریڈ شدہ نظام، پتھر کی دیوار اور سڑک کی سطح دوبارہ بنانے سے تحفظ میں اضافہ ہو گا اور 

  شدید موسمی اثرات کے خلاف اہم روڈ وے مضبوط بنائی جائے گی
  
  

 نے آج اعلان کیا ہے کہ اورنج کاؤنٹی، کارن وال اور ہائی لینڈز کے قصبوں میں اسٹارم Kathy Hochulگورنر 
$ 26.3 پر تحفظ بڑھانے اور لچک کو بہتر بنانے کے لیے 9W میل طویل امریکی روٹ 4.9کنگ ماؤنٹین کے اوپر 

ملین کے ایک پروجیکٹ پر کام شروع ہو گیا ہے۔ اس پروجیکٹ سے نکاسئ آب کے نظام بہتر بنائے جائیں گے، پتھر 
کی دیواریں مضبوط بنائی جائیں گی، کنکریٹ کے بیریئرز تبدیل کیے جائیں گے اور سڑک کی سطح دوبارہ تیار کی 

جائے گی تاکہ سفر کرنے کے حالات میں بہتری لائی جا سکے اور شدید موسمی اثرات سے بہتر انداز سے نمٹنے میں 
اس اہم سڑک کی مدد کی جائے۔ دریائے ہڈسن کے مغربی جانب، نیوبرگ اور بیئر ماؤنٹین کے درمیان واقع، اس قدرتی 

نظاروں والی شاہراہ کا یہ حصہ ویسٹ پوائنٹ پر امریکی ملٹری اکیڈمی اور ہڈسن ویلی کے علاقے میں بہت سے 
  دوسرے مشہور مقامات تک کے لیے رسائی کی ایک اہم سڑک کا کام کرتا ہے۔

  
نیو یارک کے باشندوں کو حالیہ برسوں میں شدید طوفانوں سے ہماری سڑکوں اور پلوں کو پہنچنے والے نمایاں "

نقصان پر محض نظر ڈالنے کی ضرورت ہے تاکہ اس بات کا علم ہو سکے کہ موسمیاتی تبدیلیاں پہلے ہی اثرانداز ہو 
 پر یہ پائیدار 9Wاورنج کاؤنٹی میں امریکی روٹ  " نے کہا۔Hochulگورنر " رہی ہیں اور ہمیں تیار رہنا چاہیئے،

بیک بیٹر کے نعرے کی مثال قائم کرتا ہے اور اس سے اورنج کاؤنٹی کی اس اہم شاہراہ پر -اٹ-پروجیکٹ ہمارے بلڈ
نکاسئ آب کے دیرینہ مسائل کم ہوں گے، جس کے نتیجے میں مادرِ فطرت کی جانب سے درپیش بڑھتے ہوئے چیلنجز 

  "کا مقابلہ کرنے کے حوالے سے اس کی طویل مدتی صلاحیت یقینی بنائی جائے گی۔
  

 فٹ طویل سوراخ دار پائپ کی تنصیب پر خاص توجہ مرکوز کی جائے گی، جسے انڈر 6,700اس پروجیکٹ میں، 
ڈرین کہا جاتا ہے، جو سڑک کی سطح کے سیراب ہونے سے پہلے زیر زمین پانی کو جمع کرنے اور اس کا رخ 

 فٹ طویل حصہ تعمیر کیا جائے گا، اور 12,300موڑنے کے لیے ڈیزائن کیا گیا ہے۔ مزید برآں، اسفالٹ گٹر کا 
نکاسئ آب کا موجودہ ڈھانچہ مرمت کیا جائے گا تاکہ سطح پر بہنے والے پانی کے بہاؤ میں بہتری لائی جا سکے اور 

  پانی کھڑا ہونے کا عمل روکا جا سکے۔
  

 سال پرانے بوسیدہ ہوتے ہوئے حصوں کو تعمیراتی 88سڑک کے مشرقی، یا چٹان والی جانب واقع پتھر کی دیوار کے 
طور پر ایک مربوط کنکریٹ سلیب پر رکھی گئی کنکریٹ کی رکاوٹ استعمال کرتے ہوئے دوبارہ تعمیر کیا جائے گا 
اور مضبوط بنایا جائے گا۔ جہاں ممکن ہو، موجودہ دیوار سے بچے ہوئے پتھروں کو پتھر کی پرت بچھانے کے طور 

پر دوبارہ استعمال میں لایا جائے گا، جہاں ظاہری خوبصورتی کی ہم آہنگی قائم رکھی جائے گی اور ایک ہی جیسی 
ظاہری شکل برقرار رکھی جائے گی۔ موجودہ دیوار کے اضافی حصوں کی بھی مرمت کی جائے گی اور ضرورت 

  پڑنے پر، ان کی دوبارہ نشاندہی کی جائے گی۔
  



جس میں روایتی اسفالٹ کے مقابلے میں - یہ سڑک، اسفالٹ کا گرم آمیزہ استعمال کرتے ہوئے دوبارہ بنائی جائے گی 
اور خاص طور پر رات کے وقت ڈرائیونگ کرنے کے حالات کے دوران، حفاظت - کم توانائی استعمال ہوتی ہے 

بڑھانے کے لیے، فرش کے انتہائی نمایاں نشانات اور رکاوٹوں پر ریفلیکٹر نصب کیے جائیں گے۔ مزید برآں، کنکریٹ 
 فٹ طویل درمیانی رکاوٹیں تبدیل کی جائیں گی اور تصادم سے بچاؤ کے نئے ایٹینیوئیٹرز سے آراستہ کیا 10,000کی 

  جائے گا، جس سے تصادم کے خطرات میں کافی حد تک کمی لائی جائے گی۔
  

تعمیراتی کام کے دوران، تعمیراتی سرگرمیاں ممکن بنانے کے لیے ہر سمت میں ٹریفک کو ایک لین تک کم کر دیا 
   کے موسمِ بہار میں مکمل ہو جائے گا۔2026جائے گا، جبکہ یہ کام 

  
 کی قیادت میں، Hochulگورنر  " نے کہا،Marie Therese Dominguezریاستی محکمۂ آمدورفت کی کمشنر 

ریاست نیو یارک ہمارے بنیادی ڈھانچے کی تعمیرِ نو کے لیے مسلسل پرُعزم ہے تاکہ آمدورفت کا ایک ایسا نیٹ ورک 
 کے ساتھ اس پروجیکٹ 9Wویں صدی کے چیلنجز سے نمٹنے کے لیے تیار ہو۔ امریکی روٹ 21تیار کیا جائے جو 

سے ایک زیادہ پائیدار اور لچکدار سڑک بنانے کے لیے جدید ترین انجینیئرنگ کے طریقے بروئے کار لائے جائیں 
گے جس کے نتیجے میں ہڈسن ویلی کے اس خوبصورت حصے کے رہائشیوں اور سیاحوں کو، موسم سے قطع نظر، 

  "محفوظ طریقے سے سفر جاری میں رکھنے میں مدد ملے گی۔
  

ملین فراہم کرنے $ 12.5مجھے وفاقی فنڈنگ کی مد میں " نے کہا، Charles Schumerسینیٹ کے اکثریتی لیڈر 
 ان اہم ترین 9W کے لیے راہ ہموار کی جائے۔ روٹ 9Wپر فخر ہے تاکہ ایک مضبوط تر اور زیادہ پائیدار روٹ 

راہداریوں میں سے ایک ہے جس پر ہزاروں لوگ اپنے روزانہ کی آمدورفت کے لیے سفر کرتے ہیں۔ تاہم، اس کے 
شکست و ریخت کے شکار بنیادی ڈھانچے اور اہم تاریخی سیلاب سے جس نمایاں نقصان کا ہم مشاہدہ کر چکے ہیں 

اس سے ظاہر ہوتا ہے کہ اورنج کاؤنٹی اور ہڈسن ویلی کی حفاظت کے لیے ہمیں اس سڑک کو مزید لچکدار بنانے کی 
ضرورت ہے۔ یہ سرمایہ کاری پوری ہڈسن ویلی کے لیے اہمیت کی حامل ہے۔ میں ان وفاقی ڈالرز کو ایک اچھے 

جو اورنج کاؤنٹی،  – 9W کے کام کا شکرگزار ہوں تاکہ روٹ Hochulاستعمال میں لانے کے حوالے سے گورنر 
  "وہ آنے والے کئی سالوں تک محفوظ ہے۔– ہڈسن ویلی، ویسٹ پوائنٹ پر امریکی ملٹری اکیڈمی، وغیرہ کو ملاتا ہے 

  
گزشتہ سال کے تاریخی سیلاب کے بعد یہ خوش آئند خبر ہے اور سکھ کی بات ہے جس " نے کہا، Pat Ryanنمائندہ 

کے نتیجے میں ہماری اورنج کاؤنٹی کی کمیونٹی کے کچھ حصے تباہ ہو گئے تھے۔ اس سڑک کی مضبوطی سے 
نکاسئ آب کے دیرینہ مسائل حل ہو جائیں گے اور موسم کے شدید اثرات کا بہتر طریقے سے سامنا کرنے میں سڑک 
کے اس حصے کو مدد ملے گی، جو ہڈسن ویلی میں بہت ہی عام ہو چکے ہیں۔ ٹرانسپورٹیشن اینڈ انفراسٹرکچر کمیٹی 

کے ایک رکن کے طور پر، میں ان وفاقی فنڈز کو اپنی کمیونٹی تک پہنچانے کے لیے ہمیشہ جدوجہد کروں گا تاکہ 
  "موسمیاتی تبدیلیوں کے باعث غیر مستحکم موسم کے خلاف ہمارا اہم بنیادی ڈھانچہ مضبوط بنایا جا سکے۔

  
 میں بہتریوں کے اقدامات کی وکالت کرنے کے 9Wکئی سالوں سے " نے کہا، James Skoufisریاستی سینیٹر 

بعد، مجھے یہ دیکھ کر خوشی ہوئی کہ اس مصروف سفری شاہراہ کے ایک حصے پر کام شروع ہو گیا ہے۔ یہ حصہ 
سال بہ سال موسم کی وجہ سے بری طرح تباہی سے دوچار ہے، اور - جو اسٹارم کنگ ماؤنٹین پر بلندی پر واقع ہے - 

نکاسئ آب کے نظاموں کو اپ گریڈ کرنے اور سڑک کی سطح دوبارہ بنانے سے اورنج کاؤنٹی کے ڈرائیوروں کے 
لیے ایک خاطر خواہ بہتری آئے گی۔ اس انتہائی ضروری پروجیکٹ کو آگے بڑھانے کے سلسلے میں کام کرنے پر 

  " اور گورنر کا شکریہ ادا کرتا ہوں۔DOTمیں 
  

ہڈسن ویلی میں گزشتہ سال کے تاریخی سیلاب کے نتیجے میں، " نے کہا، Christopher Eachusرکن اسمبلی 
ہمارے آمدورفت کے بنیادی ڈھانچے کے کچھ حصوں کو شدید نقصان پہنچا تھا۔ چونکہ ہم اس وقت سے اپنی سڑکوں 

اور پلوں کی مرمت کر رہے ہیں، لہٰذا میں نے ڈھانچے کو کہیں زیادہ مضبوط بنانے کے اقدامات کے لیے طویل 
عرصے سے مطالبہ کیا ہے تاکہ اس بات کو یقینی بنایا جائے کہ ہم مستقبل کے لیے تیار ہیں۔ کارن وال اور ہائی لینڈز 

 کی مرمت، تبدیلی اور مضبوطی کے لیے گورنر کا دوراندیشی والا یہ اعلان، بحران کی 9Wکے درمیان روٹ 
صورت میں ہماری حفاظت کے لیے بہت عرصے تک کارآمد ثابت ہو گا۔ مجھے ایک ایسی حکومت کا حصہ بننے پر 



فخر ہے جو نیو یارک کے شہریوں کو محفوظ اور مربوط رکھنے پر کڑی توجہ مرکوز کر رہی ہے، خواہ صورتِ 
  "حال کچھ بھی ہو۔

  
حالیہ شدید موسمی حالات کے نتیجے میں " نے کہا، Joshua Wojehowskiکارن وال قصبے کے سپروائزر 

 کے ساتھ لچک اور حفاظت میں بہتری کے اقدامات کی ضرورت واضح ہوئی ہے۔ اورنج کاؤنٹی 9Wامریکی روٹ 
ملین کی سرمایہ کاری دیکھنا $ 26.3میں سڑک کے اہم بنیادی ڈھانچے میں گورنر اور ریاستی مقننہ کی جانب سے 

بہت شاندار بات ہے تاکہ علاقے کے رہائشیوں، مقامی پرکشش مقامات کے سیاحوں اور ویسٹ پوائنٹ پر امریکی 
  "ملٹری اکیڈمی کی بہتر انداز میں خدمت کی جائے۔

  
  محکمۂ آمدورفت کے بارے میں

ریاست نیو یارک کے محکمۂ آمد و رفت کا مقصد اور مشن ایک محفوظ، قابلِ بھروسہ، مساوی، اور لچکدار آمدورفت 
کا نظام فراہم کرنا ہے جو کمیونٹیز کو آپس میں مربوط کرے، معیارِ زندگی کو بہتر بنائے، ماحول کی حفاظت کرے، 

  اور ریاست نیو یارک کی معاشی بہبود کی کفالت کرے۔
  

  !زندگیاں داؤ پر ہیں؛ ہائی وے کے محنت کشوں کی خاطر آہستہ ہو جائیں اور آگے بڑھیں
  

ویب  پر فالو کریں، یا ہماری Instagram پر یا X پر تلاش کریں، ہمیں Facebookمزید معلومات کے لیے، ہمیں 
 وزٹ کریں یا www.511NY.org پر کال کریں،511کا دورہ کریں۔ سفر کی تازہ ترین معلومات کے لیے،  سائٹ
   موبائل ایپ ڈاؤن لوڈ کریں۔511NYمفت 

  
 ### 

